ИСЛОМ МАНА ШУНДАЙ ТУШУНТИРИЛАДИ.

Бир гапи ҳеч қачон икки қилинмаган Халифа Ҳорун ар-Рашид нима деса дарҳол бажо келтирилар, нима хоҳласа ўша заҳоти муҳайё қилинар эди. Демак, унинг зулмга кириб қолиш эҳтимоли ҳам йўқ эмас эди. Айтган сўзи қайтарилмасди. 

Шу билан бирга унинг атрофида тергаб турувчилар ҳам бор эди. Машҳул Баҳлул унинг энг яқин дўстларидан ва барча ҳолидан хабар олиб турар эид. Халифани тез-тез огоҳлантириб, тергаб турар, салоҳият ва имконидан келиб чиққан ҳолда зулм йўлига кириб қолишидан сақларди.

Бир куни Баҳлул оёқлари чангга ботган, бир аҳволда саройнинг боғида халифага дуч келиб қолди.

Халифа ундан сўради:

- Эй Баҳлул, қаердан келяпсан?

Баҳлул жавоб берди:

- Жаҳаннамдан келмоқдаман, саййидим.

- Яхшиликка бўлсин, нима қилдинг у ерда?

- Нима ҳам қилардим, олов керак бўлиб қолди, шунинг учун борган эдим.

- Хўш, келтирдингми?

- Йўқ, келтиролмадим.

- Нега?

- У ерда олов йўқ экан, шунинг учун. Жаҳаннамнинг қўриқчиси бўлган Ҳозин айтдики: “Бу ерда олов бўлмайди, ҳар ким оловини ўзи олиб келади.

Ўйга чўмган халифа сўради:

- Эй Баҳлул, мен бу дунёдан кетаётганимда олов олиб кетмаслигим учун нима қилишим керак, қандай тавсия берасан?

- Баҳлул:

- Сен катта-катта салоҳиятларга эга кишисан. Мана шу эгаллаган лавозиминг зулмга жуда  ҳам яқин. Олов олиб боришга сабаб бўлиши мумкин. Олов олиб кетишни хоҳламасанг, қуйидаги учта тавсияни итнгла. Буларга содиқ бўлсанг, ўзингни қутқаришинг мумкин:

- Нима экан у уч нарса?

- Адолат, адолат, адолат!

